ԱՄՓՈՓԱԹԵՐԹ
«ՍԵՎԱՆԱ ԼՃԻ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	30.08.2024թ.

	
	N 01/17․2/7369

	Դիտողություններ և առաջարկություններ չկան
	-
	

	 2․ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	30.08.2024թ․
	

	
	N 43/6/153050
	

	1. Նախագծի 1-ին հոդվածը շարադրել հետևյալ խմբագրությամբ․
«Հոդված 1․  «Սևանա լճի մասին» 2001 թվականի մայիսի 15-ի ՀՕ-190 օրենքի (այսուհետ՝ Օրենք)  13-րդ հոդվածի 3-րդ մասը շարադրել հետևյալ խմբագրությամբ․
«3. Տարեկան ծրագիրը ներառում է նաև՝
ա) միջոցառման անվանումը.
բ) կատարվելիք աշխատանքների և միջոցառումների համառոտ նկարագիրը.
գ) միջոցառումների կատարման պատասխանատուն, համակատարողը.
դ) միջոցառումների կատարման ժամկետը, ֆինանսավորման ծավալը և աղբյուրը.
ե) շարունակական միջոցառումների ընթացիկ և սպասվելիք կատարողականի վերլուծությունը։»
	Ընդունվել է մասամբ
 «Տարեկան ծրագիրը ներառում է «նաև`» ձևակերպման մեջ «նաև» շաղկապի կիրառումն անհրաժեշտ չէ, քանի որ նախագծով սպառիչ և ամբողջական թվարկված է տարեկան ծրագրում ներառվող դրույթները՝ ապահովելով իրավական ակտի որոշակիության սկզբունքը։ 
	

	1. Նախագծի 2-րդ հոդվածում 15-րդ հոդվածը բառերից առաջ լրացնել Օրենքի բառով,
	Ընդունվել է
	

	1. Նախագծի 4-րդ հոդվածի Օրենքը լրացնել 28․1-րդ հոդվածով և շարադրել հետևյալ խմբագրությամբ․ բառերը փոխարինել Օրենքը լրացնել հետևյալ բովանդակությամբ 28․1-ին հոդվածով․ բառերով։
	Ընդունվել է
	

	3. ԲՆԱՊԱՀՊԱՆԱԿԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ
	02.09.2024թ.
	

	
	N 01/29.3/6/5164
	

	Առաջարկություններ և առարկություններ չկան
	-
	

	4. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՒ ՍՊՈՐՏԻ ՆԱԽԱՐԱՐՈՒԹՅՈՒՆ
	02.09.2024թ.

	
	N 01/18.2/26260

	 Առարկություններ և դիտողություններ չկան
	-

	5. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ
	02.09.2024թ.

	
	N ԱԱ/04/26070

	Դիտողություններ և առարկություններ չկան
	-

	6․ ԳԵՂԱՐՔՈՒՆԻՔԻ ՄԱՐԶՊԵՏԻ ԱՇԽԱՏԱԿԱԶՄ
	02.09.2024թ.

	
	N 01//6996

	 Առաջարկություններ չկան
	-


	7․ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	02.09.2024թ.

	
	N /10.1.4/34855

	1.	Նախագծի 1-ին հոդվածն առաջարկում ենք խմբագրել, մասնավորապես՝ վերջինիս տարանջատումը 1-ին մասի և 1-ին կետի անհրաժեշտ չէ, քանի որ նախատեսվում է «Սևանա լճի մասին» օրենքի (այսուհետ՝ Օրենք) 13-րդ հոդվածի միայն 3-րդ մասը շարադրել նոր խմբագրությամբ, հետևապես՝ Նախագծի 1-ին հոդվածի 1-ին մասի 1-ին կետով նախատեսվող փոփոխությունը Նախագծի 1-ին հոդվածում նշելը բավարար է:
	Ընդունվել է








	Բացի այդ, պետք է նկատել, որ նոր շարադրվող 3-րդ մասի «ե» կետում հստակեցման կարիք ունեն «շարունակական միջոցառումներին» առնչվող դրույթները՝ նկատի ունենալով, որ պարզ չէ, թե նշված շարունակական միջոցառումներն ինչ են ներառում:
	Ընդունվել է
«շարունակական» բառը հանվել է «ե» կետը փոփոխվել է  13-րդ հոդվածի լրացվող նոր 31  կետով՝ հետևյալ բովանդակությամբ՝ 
«31 . Տարեկան ծրագրին կից ներկայացվում է նաև նախորդ տարվա Տարեկան ծրագրով նախատեսված միջոցառումների ընթացիկ և սպասվելիք կատարողականի վերլուծությունը:»։

	2.	Նախագծի 2-րդ հոդվածում «15-րդ հոդվածը» բառերից առաջ անհրաժեշտ է լրացնել «Օրենքի» բառը:

	Ընդունվել է 

	Բացի այդ, Նախագծի 2-րդ հոդվածով Օրենքի 15-րդ հոդվածում լրացվող նոր կետերում առկա են խնդրահարույց կարգավորումներ, մասնավորապես՝ «գ1» կետում անհրաժեշտ է հստակեցնել «դրա որակի բնութագրերը» ձևակերպումը՝ նկատի ունենալով, որ պարզ չէ, թե նշվածն ինչի որակին է վերաբերում, եթե խոսքը արդյունագործական որսի որակի մասին է, ապա պարզ չէ, թե դրա որակական բնութագրերը ինչպես են սահմանվելու: 

	Ընդունվել է
Խմբագրվել է կետը շարադրվել է հետևյալ բովանդակությամբ՝ «գ1․ սահմանում է Սևանա լճում ձկան և խեցգետնի արդյունագործական որսի չափաքանակները և ժամկետները, արդյունագործական որսի կազմակերպման պայմաններն ու պահանջները:»։ 

	Նույն հոդվածում պարզ չէ նաև, թե «գ2» կետով նախատեսվող՝ Սևանա լճից տարեկան ջրթողումների և ջրառների պլան-ժամանակացույցի հաստատումը ինչպես է  պայմանավորվում նշված կետում հղում տրված Կառավարության որոշման ընդունմամբ: Այս առումով պետք է առնվազն անցումային դրույթներ նախատեսել՝ սահմանելով, թե ինչ ժամկետում պետք է ընդունվի նշված Կառավարության որոշումը:
	Ընդունվել է 
Կետը խմբագրվել է հետևյալ բովանդակությամբ՝ 
«գ2) յուրաքանչյուր տարի հաստատում է Սևանա լճից տարեկան ջրթողումների և ջրառների պլան-ժամանակացույցը՝ մինչև ոռոգման նպատակով Սևանա լճից ջրառ իրականացնելու մասին համապատասխան իրավական ակտի ընդունումը։»։
Հետևաբար այլևս անցումային դրույթներ սահմանելու անհրաժեշտություն չկա։

	3.Նախագծի 4-րդ հոդվածում առաջարկում ենք «և շարադրել հետևյալ խմբագրությամբ» բառերը փոխարինել «՝ հետևյալ բովանդակությամբ.» բառերով՝ այն հաշվառմամբ, որ Օրենքը լրացվում է նոր 28.1-րդ հոդվածով, այլ ոչ թե խմբագրվում արդեն իսկ առկա նորմի բովանդակությունը: 
Միաժամանակ, Օրենքում լրացվող 28.1-րդ հոդվածում առաջարկում ենք «բնապահպանական օրենսդրություն» բառերը փոխարինել «օրենսդրություն» բառով:
	Ընդունվել է

	4. Առաջարկում ենք խմբագրել Նախագծին կից՝ Կառավարության որոշման նախագծի վերնագիրը, սահմանելով՝ «Կառավարության ««Սևանա լճի մասին» օրենքում լրացումներ և փոփոխություններ կատարելու մաuին» նախագծին հավանություն տալու մասին» որոշում» տարբերակով՝ նկատի ունենալով, որ հիշյալ որոշումը Նախագծին հավանության արժանացնելու մասին է:
	Ընդունվել է

	Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում դրա վերաբերյալ կտրամադրվի փորձագիտական եզրակացություն:
	Ընդունվել է ի գիտություն

	8. ԿԱԴԱՍՏՐԻ ԿՈՄԻՏԵ
	03.09.2024թ.

	
	N ՍԹ/14280

	Առարկություններ չկան
	-

	9. ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	03.09.2024թ.

	
	N 02//29946

	1. Նախագծի 2-րդ հոդվածով Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման բնագավառներում կառավարությանը վերապահվում է Սևանա լճից ջրթողումների և ջրառների պլան-ժամանակացույցը, ինչպես նաև դրանցում կատարված փոփոխությունները հաստատելու լիազորություն՝  մինչև ոռոգման նպատակով «Սևանա լճից ջրառ իրականացնելու մասին» Կառավարության որոշման ընդունումը։	Իրավական որոշակիության ապահովման նպատակով առաջարկում եմ խմբագրել վերոգրյալ դրույթը, մասնավորապես՝ Նախագծի 2-րդ հոդվածով օրենքի 15-րդ հոդվածում լրացվող գ2) պարբերությամբ լիազորել Կառավարությանը հաստատել Սևանա լճից ջրթողումների և ջրառների պլան-ժամանակացույցը, ինչպես նաև դրանցում կատարված փոփոխությունները, իսկ որոշման ընդունման հետ կապված և դրանով պայմանավորված հարաբերությունները /մինչև ոռոգման նպատակով «Սևանա լճից ջրառ իրականացնելու մասին» Կառավարության որոշման ընդունման վերաբերյալ կարգավորումը/ կարգավորել Նախագծի անցումային դրույթներով՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի դրույթները։
	Ընդունվել է 
Կետը խմբագրվել է հետևյալ բովանդակությամբ՝ 
«գ2) յուրաքանչյուր տարի հաստատում է Սևանա լճից տարեկան ջրթողումների և ջրառների պլան-ժամանակացույցը՝ մինչև ոռոգման նպատակով Սևանա լճից ջրառ իրականացնելու մասին համապատասխան իրավական ակտի ընդունումը։»։
Հետևաբար այլևս անցումային դրույթներ սահմանելու անհրաժեշտություն չկա։

 


	1. Նախագծի 4-րդ հոդվածով սահմանվում է դրույթ առ այն, որ Սևանա լճի էկոհամակարգի վերականգնման, պահպանման, վերարտադրման և օգտագործման ոլորտներում բնապահպանական օրենսդրության պահանջների կատարման վերահսկողությունն օրենքով սահմանված կարգով իրականացնում է բնապահպանության ոլորտում վերահսկողություն իրականացնող տեսչական մարմինը:
Վերոգրյալի համատեքստում, հիմք ընդունելով այն հանգամանքը, որ բովանդակային այլ փոփոխություններ Նախագծի շրջանակում /գործիքակազմ, լիազորություն և այլն/ չեն առաջարկվում՝ հնարավոր տարընթերցումները բացառելու նպատակով առաջարկում եմ «օրենքով սահմանված կարգով իրականացնում է բնապահպանության ոլորտում վերահսկողություն իրականացնող տեսչական մարմինը» բառերը փոխարինել  «իրականացնում է բնապահպանության ոլորտում վերահսկողություն իրականացնող տեսչական մարմինը՝ Հայաստանի Հանրապետության օրենսդրությամբ իրեն վերապահված լիազորությունների շրջանակում և գործիքակազմով» բառերով։
	Ընդունվել է

	10. ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	04.09.2024թ.

	
	N 01/17706

	Առաջարկություններ և առարկություններ չկան:
	-

	11. ՔԱՂԱՔԱՇԻՆՈՒԹՅԱՆ ԿՈՄԻՏԵ
	05.09.2024թ.

	
	N 01/18.1/13336

	Առաջարկություն և առարկություններ չկան:
	-

	12. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ 
	06.09.2024թ․

	
	N 01/9-2/18762

	««Սևանա լճի մասին» օրենքում լրացումներ և փոփոխություններ կատարելու մաuին» նախագծի փաթեթի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով լրացվում է Սևանա լճի էկոհամակարգի վերականգնման, պահպանման, վերարտադրման, բնականոն զարգացման և օգտագործման բնագավառներում ՀՀ կառավարության իրավասությունների շրջանակը՝ նախատեսելով, որ ՀՀ կառավարությունը սահմանում է Սևանա լճի և դրա ջրհավաք ավազանի կենսառեսուրսների (այդ թվում` ձկան և խեցգետնի) արդյունագործական որսի տարեկան առավելագույն չափաքանակները և ժամկետները, ինչպես նաև դրա որակի բնութագրերը, հաստատում է Սևանա լճից տարեկան ջրթողումների և ջրառների պլան-ժամանակացույցը, ինչպես նաև դրանցում կատարված փոփոխությունները՝ մինչև ոռոգման նպատակով «Սևանա լճից ջրառ իրականացնելու մասին» Կառավարության որոշման ընդունումը։
Այս կապակցությամբ հարկ է նշել, որ «Նորմատիվ իրավական ակտերի մասին» օրենքի 13-րդ հոդվածի 5-րդ մասի համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:
Ելնելով վերոգրյալից՝ առաջարկում ենք Նախագծի անցումային դրույթներում նախատեսել Նախագծով սահմանված ՀՀ կառավարության կողմից ընդունվող ենթաօրենսդրական նորմատիվ իրավական ակտերի ընդունման նախատեսվող ժամկետները:
	Ընդունվել է 
    Կետը խմբագրվել է հետևյալ բովանդակությամբ՝ 
«գ2) յուրաքանչյուր տարի հաստատում է Սևանա լճից տարեկան ջրթողումների և ջրառների պլան-ժամանակացույցը՝ մինչև ոռոգման նպատակով Սևանա լճից ջրառ իրականացնելու մասին համապատասխան իրավական ակտի ընդունումը։»։
     Հետևաբար այլևս անցումային դրույթներ սահմանելու անհրաժեշտություն չկա։

	2.   Համաձայն Նախագծի 4-րդ հոդվածի, Սևանա լճի էկոհամակարգի վերականգնման, պահպանման, վերարտադրման և օգտագործման ոլորտներում բնապահպանական օրենսդրության պահանջների կատարման վերահսկողությունն օրենքով սահմանված կարգով իրականացնում է բնապահպանության ոլորտում վերահսկողություն իրականացնող տեսչական մարմինը: Այս կապակցությամբ առարկություններ չունենք պայմանով, որ վերջինս չի առաջացնի ՀՀ պետական բյուջեից լրացուցիչ հատկացումների անհրաժեշտություն:
	Ընդունվել է ի գիտություն

	13. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	06.09.2024թ.

	
	ԳՍ/15.3/28813

	Քննարկման արդյունքներով առաջարկում ենք նախագծից հանել Հոդված 2-ի գ2) կետը, հաշվի առնելով, որ Սևանա լճից ջրբացթողումների և ջրառի պլան-ժամանակացույցը կազմվում է ջրօգտագործողների ընկերությունների կողմից տվյալ տարվա համար ջրապահանջարկի ջրօգտագործման պլան-ժամանակացույցով, որը կարող է լինել փոփոխական, պայմանավորված՝ տվյալ տարվա բնակլիմայական պայմաններով, գետերի ջրատվությամբ, ոռոգման ենթակա մշակաբույսերի կազմով, ջրային համակարգերում ջրի հոսքի մեծությամբ, կուտակված ջրի ծավալներից, ոռոգման շրջանում տեղումների քանակից, ոռոգման համակարգերի անխափան աշխատանքներից և այլն: Նշենք նաև, որ պլան-ժամանակացույցը կազմվում է նաև հաշվի առնելով ՀՀ շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի` ՀՀ գետերի տվյալ տարվա գարնանային վարարումների տարրերի կանխատեսումը, որը ներկայացվում է մարտ ամսվա վերջին կամ ապրիլ ամսվա սկզբի օրերին: 
Տեղեկացնում ենք, որ վերը նշված յուրաքանչյուր փոփոխության դեպքում անհրաժեշտություն է առաջանալու ՀՀ կառավարության որոշման պարբերաբար փոփոխության, որին կհաջորդի նոր փոփոխություն՝ կաթվածահար անելով Սևան-Հրազդանյան դերիվացիոն ոռոգման համակարգից սնվող ոռոգման մայր ջրանցքների առնվազն չորսի բնականոն աշխատանքը:  
Միաժամանակ Ձեզ ենք ներկայացնում Ջրառ ՓԲ ընկերության կողմից ներկայացված դիրքորոշումը: 
	Ընդունվել է մասնակի
Խմբագրվել է և լրացվող մասից փոփոխությունների վերաբերյալ դրույթը հանվել է։ Հաշվի առնելով  Սևանա լճից ջրթողումների և ջրառումների պլան-ժամանակացույցի հաստատման կարևորությունը Կառավարության լիազորություններ բաժնում լրացվող կետը շարադրվել է հետևյալ բովանդակությամբ՝ 
«գ2) յուրաքանչյուր տարի հաստատում է Սևանա լճից տարեկան ջրթողումների և ջրառների պլան-ժամանակացույցը՝ մինչև ոռոգման նպատակով Սևանա լճից ջրառ իրականացնելու մասին համապատասխան իրավական ակտի ընդունումը։»։


	«ՋՐԱՌ» ՓԲԸ
	04.09.2024թ․

	
	N 1124

	1. Սևանա լճից տարեկան ջրթողումների և ջրառների պլան -ժամանակացույցի, ինչպես նաև դրանցում կատարված փոփոխությունները՝ մինչև ոռոգման նպատակով «Սևանա լճից ջրառ իրականացնելու մասին» ՀՀ կառավարության որոշման ընդունմամբ նորմի արձանագրման անհրաժեշտությունը չի բխում սույն նախագծի անհրաժեշտությունը հիմնավորող, թվարկված և ոչ մի պահանջով:
Այսօր գործող գործընթացներն ու կարգավորումները լիարժեք ապահովում են ՀՀ կառավարության կողմից Սևանա լճից տարեկան ջրթողումների և ջրառումների ամսական կտրվածքով սահմանված չափաքանակի օգտագործման հսկողությունն ու վերահսկումը, հատկապես Սևան-Հրազդանյան դերիվացիոն համակարգի և դրանից սնվող մայր ջրանցքների համապատասխան ջրառման կետերը տվյալների առցանց հաղորդման հնարավորությամբ ջրաչափիչ սարքերով կահավորված լինելու պայմաններում:

2. Ըստ նախագծի՝ Տարեկան ծրագրի մեջ, որը հաստատվում է ընթացիկ տարվա հոկտեմբեր-նոյեմբեր ամիսներին, ներառել գալիք տարվա ոռոգման շրջանի ջրապահանջարկի Սևանա լճից ծածկվող մասի, Սևանա լճից տարեկան ջրթողումների և ջրառների պլան ֊ժամանակացույցերը, իսկ այնուհետ՝ տվյալ տարվա կլիմայական պայմաններով, գետերի ջրայնության աստիճանով, ոռոգման ենթակա մշակաբույսերի տարածքներով ու կազմով, ՋՕԸ-երի կազմված ջրի պահանջարկի ջրօգտագործման պլան- ժամանակացույցերով պայմանավորված, տվյալ տարվա համար կազմված ամփոփ պլան- ժամանակացույցին համապատասխան կրկին անդրադառնալ խնդրին և կատարել փոփոխություն՝ ՀՀ կառավարության համապատասխան որոշմամբ՝ չի հիմնավորվում ոչ ջրահոսքերի. ու ջրամատակարարման օպերատիվ կառավարման և ոչ էլ տվյալ տարվա բնակլիմայական պայմաններին ժամանակին արձագանքման, ջրի ճկուն, անխափան մատակարարման ապահովման տեսանկյունից: Ոռոգման շրջանում ՀՀ կառավարության որոշման կայացման պարբերաբար անհրաժեշտության անխուսափելի գործընթացը կաթվածահար է անելու Սևան֊Հրազդանյան դերիվացիայի ոռոգման համակարգերից սնվող ոռոգման մայր ջրանցքների առնվազն չորսի բնականոն աշխատանքը:
3. Նկատի ունենալով այն հանգամանքը, որ լճից ջրթողումների և ջրառների պլան - ժամանակացույցի փոփոխական լինելը պայմանավորված է բազմաթիվ ու բազմաբնույթ օբյեկտիվ պատճառներով (ջրային համակարգերում ջրի հոսքերի մեծության, փաստացի ամբարված, կուտակված ջրի ծավալներից, ոռոգման շրջանում տեղումների քանակից, ջերմային ռեժիմից, ոռոգման համակարգերի անխափան աշխատանքից և այլն) և անմիջապես փոխկապակցված է նաև մեխանիկական եղանակով մատակարարվող ջրի ծավալների՝ էլ․հոսանքի ծախսով պայմանավորված պետբյուջեի վրա ֆինանսական բեռի հետ, և հիմք ընդունել նախորդ տարում նախապես կազմված ու Տարեկան ծրագրում ներառված մոտավոր (նախնական) պլան-ժամանակացույցը, նպատակահարմար չէ նաև տնտեսավարման արդյունավետության տեսանկյունից:
4. Մեր կարծիքով Սևանա լճից ջրթողումների և ջրառների պլան-ժամանակացույցը, որպես գործիքակազմ՝ լճից ջրթողումների ու ջրառումների տարեկան առավելագույն սահմանված չափաքանակը չգերազանցելու համար, հաջողությամբ կիրառվում է (նախնական մարտ֊ապրիլ և ճշտված մայիս-հունիս) Սևանա լճի Հանձնաժողովի և ՀՀ ՇՄ նախարարության համապատասխան ծառայության կողմից՝ թե ընթացիկ տարվա չափաքանակի սահմանման և թե ոռոգման շրջանում չափաքանակը վերահսկելու գործընթացներում:
Ելնելով վերոնշվածից, գտնում ենք, որ Սևանա լճից ջրթողումների և ջրառների պլան - ժամանակացույցի, հետագայում դրա անխուսափելի կատարվելիք փոփոխությունները, Տարեկան ծրագրի մեջ ներառելն ու այդ գործընթացի իրականացնելը Սևան-Հրազդանյան դերիվացիայի ոռոգման համակարգերից ջրամատակարարման անխափան իրականացման ու անխուսափելի խոչընդոդների առաջացման տեսանկյունից անընդունելի են՝ համակարգի կառավարման նպատակահարմարությունից, և առաջարկվում է այդ դրույթը հանել նախագծից:
	Ընդունվել է մասնակի
Սևանա լճից տարեկան ջրթողումների և ջրառների պլան–ժամանակացույցի կառավարության կողմից հաստատման պահանջը սահմանված է «Սևանա լճի մասին» օրենքով, և դրա կիրառման մասով խնդիրը հանդիսացել է այդ միջոցառման Տարեկան ծրագրում ներառված լինելու և Տարեկան ծրագրի հաստատման գործընթացի ընթացքում իրավական խոչընդոտներ առաջացնելու հանգամանքով։ Սույն նախագծով պահպանվել է այս մասով Կառավարության լիազորությունը  Սևանա լճից տարեկան ջրթողումների և ջրառների պլան–ժամանակացույցի հաստատման մասով և նախագծով առաջարկվող փոփոխության նպատակը միայն Տարեկան ծրագրի գործընթացի ընթացքում առաջ եկող իրավական խոչընդոտների կարգավորումն է։
 
Միևնույն ժամանակ փոփոխությունների մասով արված դիտարկումը ընդունվել է, կետը խմբագրվել է և լրացվող մասից փոփոխությունների վերաբերյալ դրույթը հանվել է։

